
Shankara Stotram

ಶಂಕರಸ್ತೋತ್ರಂ 5

(ಸ್ವಾಗತಾವೃತ್ತಂ)
ಪರ್ವರಾತ್ರಿರಮಣಾಮೃತಭಾಸಾಂ(1)ಸರ್ವಗರ್ವಹರ ! .ನಿರ್ಮಲಕಾಂತೇ !

ಪರ್ವತೇಶ್ವರಸುತಾಧವ! ಶಂಭೋ! ಶರ್ವ!ಮಾಮವ ನತಂ ಜನಮಾರ್ತಂ .. 1..

ಪಂಕರಾಶಿಮಪಿ ಪಾವನಕೀರ್ತೇ! . ರಂಕರಾಜಮವಮಾಂ ಕರುಣಾಬ್ಧೇ!
(2)ಶಂಕರಾಽನತಮಲಂ ತವ ಕರ್ತುಂ ಕಂ ಕರಾಬ್ಜಮನಘಂ ನ ಸದೀಡ್ಯಂ .. 2..

ಪಾದಪಾ(3)ದಿವಿಷದಾಂ ನಯಥಾ ತೇ ಪಾದಪಾಂಸುರಖಿಲೇಶ ಸುಖಾಪ್ತ್ಯೈ .

ಸಾದರಾ ತವ ಮತಿರ್ಭಜದಿಷ್ಟೇ(4)ಯಾಽದರಾದವತಿ ಸಂಶ್ರಿತವರ್ಗಂ .. 3..

(5)ಸ್ವರ್ಗವಾಸ್ಯರಿಶತಕ್ಷಯಕರ್ಮಾನರ್ಗಲಪ್ರಥಿತನಿಸ್ತುಲಶಕ್ತೇ! .
ಭರ್ಗ! ತೇಽದ್ಯ ಭಜತೋಽಪಿ ನ (6)ಷಣ್ಣಾಂ ವರ್ಗ ಏಷ ನಿಹತೋ ದ್ವಿಷತಾಂ ಮೇ ..

4..

ನೇದಮನ್ನವಸನಾದಪಿ ಕಾಲಾತ್ತೇ ದರವ್ಯಸನಮೀಶ! .ಲಭಂತೇ .

ವೇದಗೀತಗುಣ! ತೇ ಶಿವ !ದೃಷ್ಟಾ ಯೇ ದಯಾಮೃತರಸಾರ್ದೃಶಾತ್ರ .. 5..
ವ್ಯಾಲದಷ್ಟಮಿವ ಭೇಕಶಿಶುಂ ಮಾಂ ಕಾಲದಷ್ಟಮವ ದೀನಮನಾಥಂ .

ಭಾಲಲೋಚನ!ಮಹೇಶ್ವರ ! ಶಂಭೋ!ಬಾಲಶೀತಕರಶೇಖರ! ಶರ್ವ ! .. 6..

ಸಂತು ಕಲ್ಪಶತಸಂಚಿತನಾನಾಮಂತುಕೋಟಯ(7)ಉಮೇಶ! . ತಥಾಪಿ .

ಜಂತುಭಿಸ್ತು ಶರಣೀಕರಣೀಯಸ್ತ್ವಂ (8)ತುಷಾರರುಗಿವಾಖಿಲಪ್ತೈಃ .. 7..
ಕಾಮಕೋಪಮುಖಶತ್ರುಭಿರುಗ್ರೈರಾಮಯೈರತಿತರಾಕುಲಚತಾಃ .
ಹಾ ಮಹೇಶ! ಕಿಮಹಂ ವದ ಕುರ್ಯಾಂ ನಾಮ ತೇಽಪ್ಯಲಮಯಂ ನ ಗೃಹೀತುಂ ..

8..

ದೇವ! .ಯಾ(9)ಮುದಿಹ ಸಾ ಖಲು ತೋಯಾದೇವಯಾದಸಿಮಹತ್ಯಪಿ ವಾಲ್ಪೇ .

ಸೇವಯಾ ತವ ಸುಖಂ ಜಗತಿ ತ್ವಾಮೇವಯಾಮಿ ಶರಣಂ ಶ್ರುತಕೀರ್ತಿಃ .. 9..
ಇಂದುಚೂಡ! . ಗೃಣತಾಂ ತವ ಕೀರ್ತಿಂ ಬಿನ್ನ್ದುತಾಂ ಭಜತಿ ಸಂಸೃತಿಸಿಂಧುಃ .
ವಿದುನಾ(10) ತದಿಹ ಸೈವ ನಿಷೇವ್ಯಾ ಕಿಂ (11)ದುರೀಶ್ವರಗುಣೈರ್ವತ ಗೀತೈಃ ? .. 10..

ದಾಸವತ್ಸಲ! .ಭಜಂತಿ ಸುರಾಸ್ತ್ವಾಂ ವಾಸವಪ್ರಭೃತಯಃ ಪ್ರಭುಮಾದ್ಯಂ .

ಹಾ ಸಹಾಸ!ಪದಮೇವ ನ ನಮ್ರೋ ವ್ಯಾಸವತ್ಕವಿರಪಿ ಸ್ವಗುರುಂ ಯಃ .. 11..
ಕಾಪಿ ನಾಕಜನಮಂಗಲಮೂರ್ತಿರ್ಯಾ ಪಿನಾಕಸಮಲಂಕೃತಪಾಣಿಃ .

ಪಾಪಿನಾ ಕರುಣಯಾ ದ್ರುತಚಿತ್ತಾಪ್ಯಾದೃತಾ ಬತ ಮಯಾ ನ ಹೃದಿಸ್ಥಾ .. 12..
ಮೂಲಮುಗ್ರವಿಪದಾ ಸ್ಮರಮಕ್ಷ್ಣಾ ತೂಲಮಗ್ನಿರಿವಯೋಽದಹದೀಶಃ .
ಕೂಲಮಸ್ಯ ಮಹತೋ ಭವಸಿಂಧೋಃ ಶೂಲಪಾಣಿರಭಯಾಯಮಮಾಸ್ತು .. 13..
(12)ಸಾಹಿಮುಗ್ರಮಪಟಂ(13)ಜಟಿಲಂ ತ್ವಾಂ ಸಾ ಹಿಮಾದ್ರಿತನಯೇಶ! .ಯಥಾಸೌ
.

ಭೋ!ಜಡಸ್ಯ ಮಮ ಧೀಸ್ತವ ಪಾದಾಂಭೋಜಮುತ್ಕಹೃದಯಾಭ್ಯುಪಯಾತಾ(14)
.. 14..

ಅಸ್ತು ನಾಮ ತವ ಸಂಪದಭಾವೋ ವಸ್ತುನಾ(15)ಮಮಮುದೀಶ್ವರ! .ಯೇನ .

ತತ್ತ್ವಯಾಸ್ತಿ ವಿಧೃತಂ ಖಲು ಕಂಠೇ ತತ್ತ್ವಮಾದ್ಯಮುರು ಮಂಗಲಮೇಕಂ .. 15..

ಅದ್ಯ ಹಂತ ಕೃಪಣಃ ಕಿಮು ಕುರ್ಯಾಂಯದ್ಯಹಂ ತವ ದೃಶಾ ನಹಿ ದೃಷ್ಟಃ .
ಚಿತ್ರಮೇತದಯಿ!ಪಂಕಜಬಂಧು ಮಿತ್ರಮೇವ ಭವತೋ ಬಹು ಮನ್ಯೇ .. 16..

ಯೋಗಿರ್ಭಿರ್ನ ಶಿವ! . ಕೇವಲಮುಗ್ರೈರ್ಭೋಗಿಭಿಃ ಶ್ರಿತಪದೋಽಪ್ಯಸಿ ಶಂಭೋ !

ತ್ವಾಂ ತತೋಽಸ್ಮ್ಯುಪಗತಃ ಶರಣಂ ತತ್ಸ್ವಾಂತತೋಷದಯಶೋರ್ಣವ!ಪಾಹಿ .. 17..

(ಔಪಚ್ಛಂದಸಿಕಂ ವೃತ್ತಂ)
ಕಿಮನಂಗಪಿಶಾಚಯುಕ್ಸದಾಹಂ ನ ಮನೋ ಭೂತಭಯಂಕರಂ ಶ್ಮಶಾನಂ .

ಭವತಾ ಭವತಾಪಭಾಗಶುದ್ಧಂ(16)ಮಮವಾಸಾಯ ಹರೋರರೀಕೃತಂ ತೇ .. 18..

(ಶಿಖರಿಣೀವೃತಂ)
ನತೋಽಹಂ ತೇ ಹಂತೇಶ್ವರ !ಚರಣಯೋರ್ಭೂರಿದಯಯೋ-
ರತಃ ಶಂಭೋ! ಶಂ ಭೋ!ವಿತರ ಹರ!ಮಹ್ಯಂ ತ್ವಮತುಲಂ .

ಕೃತಂ (17)ನಾಗೋ ನಾಗೋತ್ತಮವಲಯಕೈರ್ನ ಭ್ರಮವಶಃ
ಕ್ಷಮಾ ಕಾರ್ಯಾ; (18)ಕಾರ್ಯಾಧವ! ತವ ಕಥಾ ನ ಕ್ಷಮಿನುತಾ? .. 19..

(ಪೃಥ್ವೀವೃತ್ತಂ)
ಅನಾಹೃತಮುಮೇಶ! ತೇ (19)ಶ್ರುತಿಶತಸ್ತವೈಕಾಸ್ಪದಂ
(20)ಪದಂ ತದಿತರದ್ಗುರು ಸ್ವಹಿತಮಿತ್ಯರಂ ಸೇವಿತಂ .

ಜನೇನ ಬತಯೇನ ತತ್ಸಪದಿ ತಸ್ಯ ಕಾಲಾಕುಲಂ
ಕಿಮುಗ್ರವಿಪದಾ ಭವೇನ್ನ ಜನಕಂ ಪದಂ ಕಂಪದಂ .. 20..

(21)ಪುನಾತಿ ನ ಭವಾನ್ಪ್ರಭೋ! ಕಮಿಹ ಕೀರ್ತಿತಃ ಕೀರ್ತಿತಃ
ದದಾತಿ ನ ಫಲಂ ಮುದಾಮತಿಶಯಾಚಿತಂಯಾಚಿತಂ .

ಕಿಮಾಸ್ತ ಉತ ನಾಂತಿಕೇಽಪ್ಯಹಹ ಮೇಽನಯಾ ಮೇನಯಾ
ತಯೇವ ಕುಧಿಯಾ ವಿಭೋ! ತ್ವಮಪಮಾನಿತೋಽಸಿ ಧ್ರುವಂ .. 21..

ಪ್ರಸಾದಮುಪವರ್ಣಿತಂ ಶಿವ ! ತವೋಪಮನ್ಯಾವಹಂ
ಶೃಣೋಮ್ಯಸಕೃದಾದರಾತ್ಕವಿಭಿರುತ್ತಮೈರುತ್ತಮಂ .

ಭವಂತಮಪಿ ಭೂತಪಂ ಸದಯಮಾಶುತೋಷಂ ಭವಂ
ಪ್ರಭುಂ ತ್ರಿಜಗತಾಂ ಗುರುಂ ಶರಣಮಾಗತಸ್ತ್ವಾಮತಃ .. 22..
(ದ್ರುತವಿಲಂಬಿತವೃತ್ತಂ)
ಭವ! .ನ ತೇಽವನತೇ ಕಠಿನಂ ಮನಃ ಸುರಗುರೋರಗುರೋರಿವ ಭೋಗಿನಿ .

(22)ಕುರು ಚಿರಂ ರುಚಿರಂ ಶಿರಸೀಶ !ಮೇ ಸ್ವಪದಮಾಪದಮಾಶು ಯದುದ್ಧರೇತ್
.. 23..

(ಹರಿಣೀವೃತ್ತಂ)
ವರದ! ಕರದಃ ಸಂಸೃತ್ಯಬ್ಧೌ ತ್ವಮೇವ ನಿಮಜ್ಜತಾ
ಸದಸಿಯದಸಿ ಖ್ಯಾತಃ ಸತ್ಯಂ ಸತಾಮಿತಿ ಸರ್ವಥಾ .

ಭವತಿ ಭವತಿಗ್ಮಾಂಶೌ ಸತ್ಯಾಃ(23) ಕಥಂ ನ ತಮಃಕ್ಷತಿಃ
ಸದಯಪದ !ಯದ್ಯುಕ್ತಂ ತದ್ಭೋಃ ! ಕುರುಷ್ವ .ನಮೋಽಸ್ತು ತೇ .. 24..

(ಪುಷ್ಪಿತಾಗ್ರಾವೃತ್ತಂ)
ಸ್ಮರಹರ! . ಕರುಣಾಘನ ! ತ್ವಮೇಕಾಂ ಶೃಣು ನಿಜಭಕ್ತಮಯೂರಸೂರಿಕೇಕಾಂ(24)
.

ತ್ವಮಸಿ ತಮಸಿ ದಿವ್ಯದೃಷ್ಟಿರಂಧೋ ಭ್ರಮಮಿಹ ದೀನ ಇತೋಽಸ್ಮಿ ದೀನಬಂಧೋ!
.. 25..

ಇತಿ ಶ್ರೀರಾಮನಂದನಮಯೂರೇಶ್ವರಕೃತಂ ಶ್ರೀಶಂಕರಸ್ತೋತ್ರಂ ಸಂಪೂರ್ಣಂ .

ಶ್ರೀಶಂಕರಾರ್ಪಣಮಸ್ತು .
ಅಸಹಿಷ್ಣುನೋಗ್ರ! .ಭವತಾ ಹೃದಯೇ ದಾರಿದ್ರ್ಯದುಃಖಮತ್ಯುಗ್ರಂ .

ಪೀತಮಪಿ ವಿಷಂ ತಸ್ಮಾದ್ಭೀತಮತಃ ಕಂಠ ಏವಾಸ್ತೇ .. 1..

ಟಿಪ್ಪಣಿ
1. ಪರ್ವರಾತ್ರಿರಮಣಃ ಪೂರ್ಣಿಮಾಚಂದ್ರಸ್ತಸ್ಯಾಮೃತಭಾಸಾಂ ಸರ್ವ ಗರ್ವ
ಹರತೀತಿ ತತ್ಸಂಬುದ್ಧೌ . ತೇಭ್ಯೋಽಪ್ಯತಿಧವಲಸ್ತಾಪಶಾಂತಿಕರಶ್ಚ .
2. ಹೇ ಶಂಕರ ತವ ಸದೀಡ್ಯಂ ಕರಾಬ್ಜಂ ಕೇ ಆನತಂ ಅನಘಂ ನಿಷ್ಪಾಪಂ
ಕರ್ತುಮಲಂ ನ ಇತ್ಯನ್ವಯಃ .ಸರ್ವಾನಪಿ ನತಾನನಘಾನ್ ವಿದಧ್ಯಾದಿತಿ ಭಾವಃ .
3. ಹೇ ಆಖಿಲೇಶ ಸರ್ವೇಶ . ಯಥಾ ತೇ ಪಾದಪಾಂಸುಃ ಸುಖಾಪ್ತ್ಯೈ ಭವತಿ ತಥಾ
ದಿವಿಷದಾಂ ಪಾದಪಾ ಅಪಿ ನ ಇತ್ಯನ್ವಯಃ .
4.ಭಜತಾಂ ಭಕ್ತಾನಾಮಿಷ್ಟೇ .

5.ಸ್ವರ್ಗವಾಸಿನಾಮರಾಣಾಂ ಶತಂ ತಸ್ಯ ಕ್ಷಯಕರ್ಮಣಿವಿನಾಶೇಽನರ್ಗಲಮನ್ಯಾಹತಂ
ಪ್ರಥಿತಾ ನಿಸ್ತುಲಾ ಶಕ್ತಿರ್ಯಸ್ಯ ತಾದೃಶಃ ತತ್ಸಂಬುದ್ಧೌ .
6.ಷಣ್ಣಾಂ ದ್ವಿಷತಾಂ ವರ್ಗಃ ಕಾಮಾದಿಷಟ್ಕಂ .

7.ಮಂತವೋಽಪರಾಧಾಸ್ತೇಷಾಂ ಕೋಟಯಃ .

8. ತುಷಾರರುಗ್ ಧವಲಃ ತ್ವಂ ಹಿಮಗಿರಿಶ್ಚ .

9.ಅಲ್ಪೇ ವಾ ಮಹತಿ ವಾ ಯಾದಸಿ ಜಲಜಂತೌ ವಾ ಮುದಿಹ ವರ್ತತೇ ಸಾ ಖಲು
ತೋಯಾದೇವ.ಏವಂ ತವೈವ ಸೇವಯಾ ಜಗತಿ ಸುಖಮಿತಿಯೋಜ್ಯಂ .

10.ವಿಂದುನಾ ಪ್ರಾಜ್ಞೇನ .

11.ದುಷ್ಟಾ ಈಶ್ವರಾ ರಾಜಾದಯಃ .

12.ಸನಾಗಂ .

13.ಅಪಟಂ ದಿಗಂಬರಂ .

14.ಉತ್ಕಮುತ್ಕಂಠಿತಂ ಹೃದಯಂಯಸ್ಯಾಸ್ತಾದೃಶೀ ಧೀಃ .

15.ಯೇನ ವಸ್ತುನಾ ಮಮಮುತ್ ತತ್ ತ್ವಯಾ ಕಂಠೇ ವಿಧೃತಮಿತ್ಯನ್ವಯಃ .

16. ಭವಸ್ಯ ಸಂಸಾರಸ್ಯ ತಾಪಂ ದುಃಖಂ ಭಜತೀತಿ ತಾದೃಕ್ . ಅಶುದ್ಧ ಚ ಮಮ
ಮನೋ ಭವತಾ ವಾಸಾಯ ನಾಂಗೀಕೃತಂ ಕಿಮಿತ್ಯನ್ವಯಃ .
17.ನ ಆಗಃ ಇತಿ ಪದಚ್ಛೇದಃ .
18. ಕಾ ಆರ್ಯಾಧವ ಇತಿ ಪದಚ್ಛೇದಃ . ಆರ್ಯಾ ಪಾರ್ವತೀ . ತವ ಕಾ ಕಥಾ
ಕ್ಷಮಿಭಿರ್ನುತಾ ನೇತ್ಯನ್ವಯಃ .
19. ಶ್ರುತಿಶತಸ್ಯ ಯಃ ಸ್ತವಸ್ತಸ್ಯಾ ಮುಖ್ಯಮಾಸ್ಪದಂ .

20. ಹೇ ಉಮೇಶ ! ಯೇನ ಜನೇನ ತೇ ಶ್ರುತಿಶತಸ್ತವೈಕಾಸ್ಪದಂ ಪದಮನಾದೃತಂ
ತದಿತರದ್ಗುರು ಚ ಸ್ವಹಿತಂ ದ್ರುತಂ ಸೇವಿತಂ ತಸ್ಯ ತತ್ಸ್ವಹಿತಂ ಕಾಲೇನಮೃತ್ಯುನಾ
ವ್ಯಾಕುಲಂ ಸತ್ಉಗ್ರವಿಪದಾಂ ಪದಂ ನ ಭವತ್ ಕಿಂ . ಕಂಪದಂ ಪದಂ ಸ್ಥಾನಂ ನ
ಭವೇತ್ ಕಿಂ ಇತ್ಯನ್ವಯಃ .
21. ಹೇ ಪ್ರಭೋ! ಕೀರ್ತಿತಃ ಕೀರ್ತ್ಯಾ . ಕೀರ್ತಿವರ್ಣನೇನ ಕೀರ್ತಿತಃ ಸ್ತುತೋ
ಭವಾನಿಹ ಕಂ ನ ಪುನಾತಿ ಕಂ ಚ ಯಾಚಿತಂ ಮುದಾಮತಿಶಯೇನಾಚಿತಂ
ವ್ಯಾಪ್ತಂ ಚ ಫಲಂ ನ ದದಾತಿ . ಸರ್ವಾನಪಿ ದದಾತ್ಯೇವೇತ್ಯರ್ಥಃ . ತತ್ಫಲಂ
ತವಾಂತಿಕೇ ಆಸ್ತೇ ಉತ ನ ಇತ್ಯನಯಾ ಕುಧಿಯಾ ತಯಾ ಮೇನಯೇವ ತ್ವಂ
ಧ್ರುವಮಪಮಾನಿತೋಽಸೀತ್ಯನ್ವಯಃ .
22.ಚಿರಂ ರುಚಿರಂ ಸ್ವಪದಂ ಮೇ ಶಿರಸಿ ಕುರ್ವಿತ್ಯನ್ವಯಃ .
23.ಸತಿ ಆಃ ಇತಿ ಪದಚ್ಛೇದಃ . ತಿಗ್ಮಾಂಶೌ ಸತಿ ತಮಃಕ್ಷತಿಃ ಕಥಂ ನ ಭವತೀತ್ಯನ್ವಯಃ
.ಆಃ ಇತಿ ಖೇದೇ .

24. “ಮಯೂರಮುಗ್ಧಕೇಕಾಂ”ಇತಿ ಪಾಠಃ .ಮುಗ್ಧಾ ರುಚಿರಸ್ವನಾ .

